
25%






Dysgu Cyfeiriol
70%

CÔD JACS:



X220 

AMCAN(ION) 

· Galluogi myfyrwyr i ddod yn gyfarwydd â sgiliau Gweithio Gydag Eraill gan roi dealltwriaeth i fyfyrwyr o’u cyfraniad unigryw hwy i gyrhaeddiad y grŵp er mwyn ennill cymhelliad a hyder. 

DEILLIANNAU DYSGU

Erbyn diwedd y modwl dylai myfyrwyr allu:  

· arddangos dealltwriaeth o beth yw hanfodion gweithio gydag eraill gan gynnwys ystyriaeth o hawliau a theimladau aelodau’r tîm, dulliau i oresgyn gwrthdaro yn rhyngbersonol, rhannu a derbyn cyfrifoldeb a pharodrwydd i rannu, cytuno a newid trefniadau fel bo’r galw er llwyddiant y prosiect;

· arddangos dealltwriaeth o sut y gall cymhelliad ddylanwadu ar yr hyn a gyflawnir; 

· arddangos gwerthfawrogiad o bwysigrwydd cynllunio gofalus gan gytuno ar nod ac amcan, rôl unigolion o fewn grŵp, amserlen, cyllideb ac agweddau o iechyd a diogelwch; 

· arddangos gwerthfawrogiad o bwysigrwydd monitro cynnydd ac adfyfyrio er mwyn cyfoethogi’r broses ddysgu; 

· arddangos dealltwriaeth o amrediad o ddelweddau o Gymru a gaiff eu defnyddio a’u hyrwyddo o fewn y cyfryngau.

CYNNWYS

Bydd y modwl hwn yn cael ei ddarparu gan staff Yr Ysgol Theatr, Cerdd a’r Cyfryngau.  Ceir cyfres o ddarlithoedd rhagarweiniol a fydd yn agor meddyliau’r myfyrwyr i wahanol agweddau ar Waith Tîm, Semioteg, Cerddoriaeth a Delweddau.  Yna, ceir cyfres o seminarau dwys dan arweiniad arbenigwr i ddatblygu’r sgiliau yng nghyd-destun project creadigol. Bydd y grwpiau yn fach o ran nifer er mwyn rhoi cyfle i bob myfyriwr ddatblygu sgiliau chwarae rôl llawn mewn tîm. Bydd gofyn i’r myfyrwyr ymateb i amserlen dynn a thargedau penodol er mwyn cyflawni’r project a rhoi cyflwyniad ar ddiwedd y modwl. 

Yn ystod y modwl ceir:

· gorolwg o hanfodion syniadaeth gweithio gydag eraill;

· datblygiad hyder myfyrwyr mewn sgiliau cyd-weithio;

· datblygiad o sgiliau gwerthuso prosiectau ac adfyfyrio ar gyrhaeddiad unigol a grŵp – darperir canllawiau clir i arwain y myfyriwr ar wahanol gamau’r broses;

· cyfle i greu prosiect creadigol ac adfyfyrio ar y broses o’r syniad cyntaf i’r cyflwyniad terfynol. 

LLYFRYDDIAETH

Hanfodol

Belbin. R.M. Management Teams: Why They Succeed or Fail, Oxford: Butterworth-Heinemann, 2010.

Chater, K. Research for Media Production, Oxford: Focal Press, 2001.

Musburger, R.B. Single-Camera Video Production, Oxford: Focal Press, 2005.

Thompson, R. Grammar of the Edit, Oxford: Focal Press, 1993.

Thompson, R. Grammar of the Shot, Oxford: Focal Press, 1998.

Argymhellir 

Barlow, D., O'Malley, T. and Mitchell, P. The Media in Wales: Voices of a Small Nation,  Cardiff: University of Wales Press, 2005.

Dyddiadur Y Lolfa – cyhoeddir yn flynyddol – Tal-y-bont: Y Lolfa.

Emm, A. Researching for television and radio, London: Routledge, 2001.

Musburger, R.B. Single-Camera Video Production, Oxford: Focal Press, 2005.

Ratcliff, J. Timecode: A User's Guide A user's guide (3rd ed), Oxford: Focal Press, 1999. 

Watts, H. Directing On Camera: A checklist of Video and Film Technique. Arbroath: AAVO, 1992.
ASESU

Gwaith cwrs
100%

Gofynnir i chi fel grŵp greu fideo byr (2.00 o hyd) i bortreadu tref Caerfyrddin.  Disgwylir i chi gyfuno delweddau symudol a / neu lonydd gyda deunydd sain boed yn llais neu gerddoriaeth er mwyn dangos y dref ar ei gorau.  

Ynghyd â’r fideo gorffenedig disgwylir i chi gyflwyno 

i) rhesymwaith (150 o eiriau) a chofnodi’r broses (sef log adfyfyriol – 200 o eiriau);

ii) ymchwil (300 o eiriau) a chofnodi’r broses (sef log adfyfyriol – 250 o eiriau);

iii) costau a chofnodi’r broses (sef log adfyfyriol - 100 o eiriau);

iv) sgript saethu a / neu sgript (sef log adfyfyriol – 200 o eiriau);

v) hunan-arfarniad (200 o eiriau);

vi) gwerthusiad o’r cynnyrch (200 o eiriau) 

vii) crynodeb o un o’r darlithoedd o’ch dewis a gyflwynwyd.  (800 o eiriau).

YSGOL THEATR CERDD A’R CYFRYNGAU 

MEWN CYDWEITHREDIAD 

A’R GYFADRAN GYSYLLTIOL

MEINI PRAWF MODWL ASGY4008C

ENW: 


DYDDIAD:


	
	MARC 
	PWYSEDD

	Marc proses
	
	20%

	Gwaith paratoi (rhesymwaith, ymchwil, costau, sgript saethu, sgript)

	
	20%

	Hunan arfarniad a gwerthusiad o’r cynnyrch

	
	20%

	Log adfyfyriol


	
	20%

	Crynodeb y ddarlith


	
	20%


SYLWADAU: 

Marc: 

Tiwtor: 

AMSERLEN

DIWRNOD 1 

	Amser
	Thema
	Gweithgaredd
	Ystafell

	9.30
	Croeso +

cyflwyniad i’r cwrs

(nodau / amcanion / tasg / asesu)


	Pawb


	S003

	9.45
	DARLITH Y DYDD 1 – ‘Cyflwyniad i Fodel Belbin’


	Darlith grŵp cyfan
	S003

	10.15
	Egwyl


	Lluniaeth Ysgafn
	

	10.30
	Cael eu gosod yn eu grwpiau gyda thiwtor i drafod y dasg.


	Trafodaeth mewn grwpiau bach
	DR101
DR003

S003

	10.45
	Ysgrifennu Cynllun ar y Cyd
	Grŵp bach 

Trafodaeth fer ar Ddarlith 1.
Cytuno ar:

a)  rhesymwaith 

b) cyllideb
c) ymchwil

ch) sgript saethu

Cofnodi’r broses

	DR101

DR003

S003

	12.30
	Cinio


	
	

	13.15
	Sgiliau cymryd nodiadau


	Pawb
	S003

	13.45
	DARLITH Y DYDD 2: ‘Delweddau o Gymru’ 


	Pawb
	S003

	14.15
	Hyfforddiant camera a sain


	Grŵp bach


	DR101

DR003

S003

	15.15
	Egwyl


	
	

	15.30

- 17.00
	Ail-edrych ar y sgript saethu: creu yr amserlen saethu.

Cytuno ar dasgau Gwaith Cartref 1
	Grŵp bach

Cofnodi’r broses
	DR101

DR003

S003


....AMSERLEN

DIWRNOD 2 – FFILMIO

	Amser
	Thema
	Gweithgaredd
	Ystafell

	9.30

9.45
	Croeso nôl!

DARLITH Y DYDD 3: ‘Cerddoriaeth a Delweddau’


	Pawb
	S003

	10.15
	Adfyfyrio ar ddarlithoedd y dydd  1,2 & 3.  

Trafod tasgau Gwaith Cartref 1

Gosod Gwaith Cartref 2


	Grŵp bach 


	DR101

DR003

S003

	10.45
	Paned
	
	

	11.00
	Bws i leoliad panoramig

Ffilmio 

Bws i’r dre


	Grŵp bach
	Ar leoliad

	1.00
	Cinio


	
	Y dref

	1.45 – 3.45
	Ffilmio 
	Grŵp bach 


	Ar leoliad

	3.50
	Cyfarfod ar Rodfa St Catherine (tu allan i Costa Coffee)
	Pawb
	Ar leoliad


...AMSERLEN 

DIWRNOD 3 – GOLYGU

	Amser
	Thema
	Gweithgaredd
	Ystafell

	9.30
	Croeso nôl!

Trafod Gwaith Cartref 2

Trafod amserlen ffilmio


	Grŵp bach
	S003

	9.45
	Hyfforddiant golygu


	 Pawb
	DR002 

	11.00
	Egwyl


	
	

	11.15
	Hyfforddiant golygu


	Pawb
	DR002 

	12:45
	Cinio


	
	

	1.30
	Golygu eu ffilm


	Grŵp bach 

Cofnodi’r broses


	DR002

DR003

DR004

DR101 

	2.30
	Egwyl


	
	

	2.45 – 4.00
	Golygu eu ffilm


	Grŵp bach
	DR002

DR003

DR004

DR101




....AMSERLEN

DIWRNOD 4 –ARDDANGOS / ADFYFYRIO

	Amser
	Thema
	Gweithgaredd
	Ystafell

	9.30
	Gorffen golygu eu ffilm


	Grŵp bach

Cofnodi’r broses


	S003

DR002

DR003

DR004

DR101

	11,00
	Egwyl
	
	

	11.15
	Paratoi cyflwyniad


	Grŵp bach

Gwerthuso cynnyrch
	S003

DR002

DR003

DR004

DR101

	12:45
	Cinio
	
	

	1.30
	Cyflwyniadau a phremiére!

	Pawb
	S03

	2.30
	Adfyfyrio
	Grŵp bach

Llunio hunan arfarniad


	S003

DR002

DR003

DR004

DR101

	3.15


	Paned


	
	

	3.30 – 4.00
	Gwirio y gofynion asesu, cofnodion cynnydd a phortffolio. 
	Grŵp bach

Gorffen hunan arfarniad


	S003

DR002

DR003

DR004

DR101


DIWRNOD 1

1.1 
DARLITH Y DYDD 1: CYFLWYNIAD I FODEL ‘BELBIN’

Mae croeso i chi gymryd nodiadau yn ystod y ddarlith:
1.2 SESIWN GRŴP BACH
Beth yw eich barn am rolau Y Model Belbin?  A ydych chi’n ffitio yn  naturiol i un neu fwy o’r rolau hynny?  Ydych chi’n adnabod rhai o’r rolau eraill ymhlith eich cyfoedion o fewn y grŵp?
CYNLLUNIO AR Y CYD

Yn y sesiwn hwn mae angen canolbwyntio ar y canlynol:

Cytuno ar:

a)  
rhesymwaith y fideo

b) 
cyllideb

c) 
ymchwil

ch) 
sgript saethu

DALEN WAG AR GYFER SYNIADAU

Gwaith paratoi: 

Rhesymwaith (150 o eiriau)

Pwrpas rhesymwaith yw eich galluogi i gyfleu eich syniad yn glir.  Mae hyn yn help i chi fel tîm, ac o gymorth i unrhyw un arall sy’n edrych ar eich syniad.  Yn aml iawn os ydych yn gallu cyfleu eich syniad mewn brawddeg mae hynny yn brawf o eglurder y syniad i chi fel tîm cynhyrchu.  Gallwch ddefnyddio brawddeg o’r fath i agor eich rhesymwaith er enghraifft:

Fideo yw hwn i ....................wel penderfynwch chi!

Dyma rai agweddau fydd o gymorth wrth lunio’r rhesymwaith:

· Pa fath o bortread o Gaerfyrddin yr ydych am ei chyfleu?

· Pa fath o ddelweddau o Gaerfyrddin sy’n medru cyfleu eich  portread?

· Pa fath o arddull sy’n addas i’r cynnyrch sydd gennych o dan sylw?
· A oes cyflwynydd ar y sgrîn neu oddi ar y sgrîn?

· Pa fath o wybodaeth gaiff ei throsglwyddo?

· Ydych chi am ddefnyddio cerddoriaeth? Os ydych pa fath o gerddoriaeth?

Rhaid dod i gytundeb fel tîm ar yr uchod.
Y rhesymwaith: Cofnodi’r broses – y log adfyfyriol (200 o eiriau)

Pwrpas log adfyfyriol yw eich galluogi i edrych yn wrthrychol ar eich proses ddysgu.  Sut ydych chi wedi newid fel person ers i chi gerdded trwy ddrws Prifysgol Y Drindod Dewi Sant bore yma?  Pa sgiliau newydd ydych chi wedi eu dysgu hyd yn hyn?  Pa wybodaeth newydd a ddysgwyd gennych sydd wedi arwain at y rhesymwaith?  Er enghraifft os ydych wedi penderfynu defnyddio cyflwynydd – pam y gwnaed hynny?  Os ydych wedi penderfynu ar arddull penodol o gerddoriaeth – sut y daethoch at y penderfyniad hwnnw?   Yn ogystal ceisiwch gofnodi sut y daeth y tîm i gytundeb – a gafodd pawb gyfle i fynegi eu barn?
Gwaith paratoi:

Ymchwil (300 o eiriau)

Yn dilyn o’r rhesymwaith pa fath o wybodaeth sydd angen arnoch?  Pa feysydd sydd angen ymchwilio iddynt?  Pwy sy’n mynd i wneud y tasgau gwahanol?  Mae ymchwilio’n bwrpasol i unrhyw bwnc yn arwain at roi hygrededd i’ch deunydd – boed hynny yn aseiniad yn yr ysgol neu yn fideo i bortreadu Caerfyrddin.  Ceisiwch ddefnyddio amrediad o ffynonellau ymchwil – pa ffynonellau yr ydych chi fel arfer yn eu defnyddio?  Rhaid hefyd cadw cofnod o lle daethpwyd o hyd i’r ymchwil.  
Cofiwch: nid yw’n arfer da i gynnwys tudalennau wedi eu hargraffu oddi ar wefannau ar gyfer ymchwil, mae’n rhaid prosesu ymchwil a’i gyfleu yn eich geiriau eich hun.  

Yr ymchwil: cofnodi’r broses – y log adfyfyriol (250 o eiriau)

Beth a ddysgwyd gennych wrth lunio’r ymchwil?  Ydych chi wedi defnyddio ffynhonnell newydd o ymchwil?  A ddaethoch chi ar draws person diddorol?  Sut y dosrannwyd y tasgau rhwng aelodau’r tim cynhyrchu?
Gwaith paratoi:

Costau:
Er nad ydych yn gorfod talu am yr offer a staff i gyflawni eich fideo chi, mae’n ddiddorol i edrych ar gostau hurio offer a chriw proffesiynol.  O ran gwybodaeth dyma syniad i chi o gostau perthnasol:
Person camera:

£250 y dydd 

Offer camera (HD):
£250 y dydd

Gall y pris godi i £750 y dydd am y person a’r offer os ydych yn hurio rhywun profiadol.

Petaech yn gweithio yn Llundain dyweder, buasai’r gost yn nes at £1,000 y dydd am y person camera a’r offer.

Person sain:

£280 - £325

Unwaith eto, yn Llundain byddech yn fwy tebygol o dalu £375 - £405.
Cyfarwyddwr:

£1,000 yr wythnos.

Ymchwilydd: 

£400 - £480 yr wythnos.

Gallwch amcangyfrif faint y byddech yn gorfod ei dalu petaech yn gwneud hyn o dan amodau gwahanol.  

Costau: cofnodi’r broses – y log adfyfyriol (100 o eiriau)

Gwaith paratoi:

Sgript saethu
Y nod mewn sgript saethu yw cyfleu ar bapur eich syniadau ar gyfer cynnwys ar y naill law, a’ch syniadau ar gyfer lluniau ar y llaw arall: felly mae’r sgript saethu yn fersiwn papur o’ch fideo terfynol – neu beth yr hoffech yn eich fideo terfynol gan fod amgylchiadau yn gallu newid y cynlluniau gorau!  Rhaid meddwl o flaen-llaw felly am drefn eich fideo a’r amrywiaeth o siotiau all gynnal diddordeb y llygad am ddwy funud.  Y ffordd orau i fynd ati yw i gwblhau tabl fel yr un isod.
Termau all fod o gymorth i chi: 

	CYFEIRIO AT Y LENS
	CYFEIRIO AT Y CAMERA

	Siot lydan
	Pan



	Siot hir


	Trac



	Siot ganolig


	Siot lefel isel



	Siot agos


	Siot lefel y llygad



	Llacio: zoom allan


	Siot lefel uchel



	Tynhau: zoom i mewn


	


Ffynhonnell ddefnyddiol ar gyfer termau’r Diwydiannau Creadigol trwy gyfrwng Y Gymraeg yw’r Termiadur ar y we:  http://www.termau.org/cyfryngau/index_cy.aspx
	RHIF
	CYNNWYS
	LLUNIAU
	HYD
	HYD Y FIDEO

	
	
	
	
	


Gwaith paratoi:

Sgript

Dyma fydd eich cyflwynydd (ar sgrîn neu oddi ar y sgrîn) yn ei ddweud.  Y nod yw cyfleu gwybodaeth mewn ffordd ddiddorol i’r gynulleidfa gan anelu at gywair iaith priodol.  

Tip: y ffurfiau i’w hosgoi yw berfau yn gorffen gydag “-nt” felly mae’n well dweud “iddyn nhw” nag “iddynt hwy”.  Mae hefyd yn well osgoi y ferf gryno e.e.


Gweithiodd Y Brodyr Llwydion yn ddiwyd i sefydlu.......  
:(


Buodd Y Brodyr Llwydion yn gweithio’n ddiwyd i sefydlu..
 :)

Ceisiwch lunio brawddegau byrion, mae’n rhaid i gyflwynydd anadlu!

Sgript saethu a sgript: cofnodi’r broses – y log adfyfyriol (200 o eiriau)

1.3

Sgiliau cymryd nodiadau

Mae croeso i chi gymryd nodiadau!

1.4

DARLITH Y DYDD 2: DELWEDDAU O GYMRU

Mae croeso i chi gymryd nodiadau:
1.5

TASGAU GWAITH CARTREF 1

Dylid cwblhau y canlynol:

· Rhesymwaith*

· Ymchwil

· Cyllideb*

· Sgript saethu*

* bydd y rhain yr un peth gyda phawb.

Dylid cwblhau y cofnod proses (log adfyfyriol) ar gyfer:

· Rhesymwaith

· Ymchwil

· Cyllideb

· Sgript saethu a sgript

DIWRNOD 2

2.1
DARLITH Y DYDD 3: CERDDORIAETH A DELWEDDAU

Mae croeso i chi gymryd nodiadau:
2.2
Adfyfyrio ar Ddarlith y Dydd 1,2 a 3.

Ar gyfer yr asesiad mae angen i chi baratoi crynodeb 800 o eiriau ar un o’r darlithoedd a fynychwyd gennych yn ystod y cwrs.  Dewiswch yr un sydd o fwyaf o ddiddordeb i chi’n bersonol, gan feddwl am yr agweddau canlynol:

· Beth oedd y tair phrif agwedd y soniwyd amdanynt yn eich tyb chi?

· Pa ymchwil bu’r darlithydd yn cyfeirio ato yn ystod y ddarlith?

· Oes yna sylw neu ddyfyniad yn aros yn cof?

· Mynegwch eich barn ar yr agweddau uchod gan berthnasu eich profiad personol â’r hyn a glywyd gennych.

· Sut ydych chi’n mynd i arwain y darllenydd at y maes (hy. paragraff agoriadol)?

· Sut ydych chi’n mynd i gloi y drafodaeth (h.y. y paragraff olaf)?
Sicrhewch fod pob brawddeg o’ch eiddo yn gwneud synnwyr, a eich bod wedi gwirio eich iaith (arddull a gramadeg).

2.3
Trafod Tasgau Gwaith Cartref 1
Dylid cwblhau y canlynol:

· Rhesymwaith*

· Ymchwil

· Cyllideb*

· Sgript saethu*

* bydd y rhain yr un peth gyda phawb.

Dylid cwblhau y cofnod proses (log adfyfyriol) ar gyfer:

· Rhesymwaith

· Ymchwil

· Cyllideb

· Sgript saethu a sgript

Gosod Tasgau Gwaith Cartref 2

(a) Gofynnir i bob aelod o’r grŵp chwilio am gerddoriaeth posib ar gyfer eich fideo.  Dylid sicrhau eich bod yn dod â’r gerddoriaeth gyda chi ar CD ddydd Llun nesaf.
DIWRNOD 3
3.1 Trafod gwaith cartref 2

Pa fath o gerddoriaeth a ddewiswyd? Pam?

3.2 Hyfforddiant golygu

Beth a ddysgwyd gennych yn y broses olygu?

DIWRNOD 4

4.1 Gwerthusiad o’r cynnyrch (200 o eiriau)
Pwrpas y gwerthusiad yw pwyso a mesur effeithlonrwydd eich cynnyrch.  Pa agweddau fyddech chi’n disgrifio fel cryfderau eich fideo? Pa agweddau nad ydynt wedi gweithio cystal ag yr oeddech wedi gobeithio?  
4.2 Hunan arfarniad (200 o eiriau)
Pwrpas hunan arfarniad yw rhoi cyfle i chi fwrw golwg yn ôl dros y broses gyfan, o’i dechrau i’w diwedd.  Beth a ddysgwyd gennych am eich cyfoedion wrth weithio mewn tîm?  Beth a ddysgwyd gennych amdanoch eich hun?  Petaech yn cael cyfle arall i ddilyn y cwrs hyn, beth fyddech yn ei wneud yn wahanol?

Gwirio

Gwiriwch eich gwaith oddi isod gan dicio’r golofn “Gwirio”.

	CYNNWYS
	GWIRIO
	CYNNWYS
	GWIRIO

	Rhesymwaith
	
	Log
	

	Ymchwil (& cerddoriaeth)
	
	Log
	

	Cyllideb
	
	Log
	

	Sgript saethu a sgript
	
	Log
	

	Hunan arfarniad
	
	X
	

	Gwerthusiad
	
	X
	

	Crynodeb o’r ddarlith
	
	X
	


CRYNODEB O’R DDARLITH (800 o eiriau)

